
Այս գրքույկը պատրաստվել է Ձեզ օգնելու 
նպատակով, որպեսզի հասկանաք 
իրավունակության պահանջները, որոնք 
պետք է բավարարվեն գործազրկության 
ապահովագրության նպաստներ ստանալու 
համար:

ԳՈՐԾԱԶՐԿՈՒԹՅԱՆ ԱՊԱՀՈՎԱԳՐՈՒԹՅԱՆ 
ՆՊԱՍՏՆԵՐ. ԻՆՉ Է ՀԱՐԿԱՎՈՐ ԻՄԱՆԱԼ

Գործազրկության ապահովագրության նպաստներ. ինչ է հարկավոր իմանալ

Դուք ստացել եք այս գրքույկը, որովհետև Գործազրկության ապահովագրության (Unemployment Insurance, UI) նպաստների հայց 
եք ներկայացրել Զբաղվածության զարգացման վարչությանը (Employment Development Department, EDD): Այս ծրագիրը, որը 
ֆինանսավորվում է բացառապես գործատուների կողմից, ֆինանսական աջակցություն է տրամադրում այն աշխատողներին, ովքեր 
զրկվել են աշխատանքից ոչ իրենց մեղքով, և ովքեր համապատասխանում են ծրագրի օրինական պահանջներին ամեն շաբաթ, 
երբ նրանք հաստատում են իրավունակությունը նպաստների համար: Այս գրքույկը Ձեզ կօգնի հասկանալ հայցի գործընթացը, 
նպաստների վճարման պայմանները և Ձեր պարտականությունները նպաստների համար իրավունակությունը հաստատելիս:

Շատ կարևոր է հասկանալ UI ծրագրի իրավունակության պահանջները, որպեսզի խուսափեք Ձեր նպաստների հետաձգումից 
կամ մերժումից: Եթե որևէ հարց կա UI նպաստներ ստանալու իրավունակության վերաբերյալ, ապա պետք է անցկացվի 
իրավունակությունը որոշելու հարցազրույց, նախքան հնարավոր կլինի նպաստներն օրինականորեն վճարել Ձեզ: 
Իրավունակությունը որոշելու հարցազրույցն անցկացնում է EDD-ի ներկայացուցիչը հեռախոսով: Դուք նախապես փոստով 
կտեղեկացվեք իրավունակությունը որոշելու հարցազրույցի նշանակման մասին: Եթե Դուք նպաստներ ստանալու իրավունք 
չունեք, ապա EDD-ից կստանաք գրավոր օրինական որոշում, որում շարադրված կլինի պատճառը (պատճառները), որի հիման 
վրա մերժվում են Ձեր նպաստները: Եթե համաձայն չեք որոշմանը, Դուք իրավունք ունեք որոշումը բողոքարկելու հարցով դիմելու 
երրորդ կողմ հանդիսացող անկախ Վարչական իրավախախտումների գործերով դատավորին (Administrative Law Judge):

ԻՐԱՎՈՒՆԱԿՈՒԹՅԱՆ ՀԻՄՆԱԿԱՆ ՊԱՀԱՆՋՆԵՐ

Ձեր UI հայցը սկսվում է այն շաբաթվա կիրակի օրը, որում ներկայացրել եք հայցը: Հայցն ուժի մեջ է մեկ տարի: Որպեսզի 
բավարարեք ֆինանսական պահանջները, պետք է անցյալ 18 ամսվա ընթացքում աշխատած և վաստակած լինեք նվազագույն 
գումարի աշխատավարձեր: Բացի այդ, նպաստներ ստանալու համար պետք է համապատասխանեք նահանգային օրենսդրությամբ 
սահմանված հետևյալ իրավունակության պահանջներին: Եթե հարց կա, թե արդյոք համապատասխանում եք օրինական 
պահանջներին, ապա Ձեզ կնշանակվի իրավունակությունը որոշելու հարցազրույց: Որպեսզի որոշվի՝ արդյոք նպաստներ 
ստանալու իրավունք ունեք, Դուք պետք է՝

l Գործազուրկ լինեք ոչ Ձեր մեղքով: Եթե ընդհատել եք Ձեր վերջին աշխատանքը կամ ազատվել եք այդ աշխատանքից, 
կամավոր դուրս եք եկել Ձեր վերջին աշխատանքից կամ այն թողել եք արհմիության և գործատուի միջև ծագած 
աշխատանքային վեճի կամ գործադուլի պատճառով, ապա Ձեզ կնշանակվի իրավունակությունը որոշելու հարցազրույց:

l Լինեք աշխատելու ունակ և աշխատանքի համար հասանելի: Դուք պետք է ֆիզիկապես ունակ լինեք աշխատելու և ի 
վիճակի լինեք աշխատել լրիվ աշխատաժամանակով: Եթե ունակ կամ ի վիճակի չեք աշխատել լրիվ աշխատաժամանակով, 
ապա Ձեզ կնշանակվի իրավունակությունը որոշելու հարցազրույց:

l Պատրաստ լինեք ընդունելու հարմար աշխատանք: Դուք պետք է պատրաստ և հոժար լինեք ընդունելու որևէ աշխատանքի 
առաջարկ Ձեր սովորական մասնագիտությամբ: Եթե աշխատանքի առաջարկը մերժեք, ապա Ձեզ կնշանակվի 
իրավունակությունը որոշելու հարցազրույց:

l Ակտիվորեն աշխատանք փնտրեք: Դուք պետք է ամեն շաբաթ աշխատանք որոնեք: Եթե շաբաթվա ընթացքում աշխատանք 
չփնտրեք, ապա Ձեզ կնշանակվի իրավունակությունը որոշելու հարցազրույց:

ՆՊԱՍՏՆԵՐԻ ՎՃԱՐՈՒՄՆԵՐԻ ՍՏԱՑՈՒՄ

Դուք պետք է ամեն շաբաթ հաստատեք, որ ուզում եք նպաստներ ստանալ: Եթե իրավունակության բոլոր պահանջները 
բավարարվում են, նպաստների վճարումը կկատարվի այդ առաջին հաստատումը ստանալուց հետո, սովորաբար՝ նպաստների 
համար առաջին անգամ դիմելուց մոտավորապես երեք շաբաթ անց: Եթե նպաստների համար առաջին անգամ դիմելուց հետո երեք 
շաբաթվա ընթացքում վճար չստանաք, ապա հնարավոր է, որ ծանուցագիր ստանաք իրավունակությանն առնչվող հավանական 
խնդրի մասին:

Կարող եք հաստատումը ներկայացնել երեք տարբեր եղանակներից մեկով.

l Առցանց. սա նպաստների համար իրավունակությունը հաստատելու ամենաարագ, ամենահեշտ միջոցն է, որը գործում 
է օրը 24 ժամ, շաբաթը 7 օր: Հաստատումը ներկայացրեք EDD Web-CertSM-ի միջոցով՝ այցելելով www.edd.ca.gov/
Unemployment/EDD_Web-Cert.htm:

l Հեռախոսով. Հաստատումը ներկայացրեք EDD Tele-CertSM-ով՝ զանգահարելով 1-866-333-4606: EDD Tele-CertSM-ից արագ և 
հեշտ օգտվելու հնարավորություն ունենալու համար ամենից հարմարը երեկոյան ժամը 5-ից հետո զանգելն է:

l Փոստով. Հաստատումը ներկայացրեք թղթային «Շարունակական հայցի հաստատում» (Continued Claim Certification), DE 
4581 ձևի միջոցով, որը փոստով ուղարկվում է Ձեզ: 

Եթե մասնակցում եք Մասնակի կամ Աշխատանքի բաշխման ծրագրերին, Ձեր գործատուն կտա համապատասխան հաստատման 
ձևաթուղթ:

Բոլոր հայցերը պետք է անցնեն մեկ շաբաթվա անվճար սպասման ժամանակաշրջան: Սպասման ժամանակաշրջանը կարող 
է տրամադրվել միայն այն դեպքում, եթե բավարարեք տվյալ շաբաթվա իրավունակության բոլոր պահանջները: Վճարումները 
կատարվում են ճիշտ լրացված հաստատումը EDD-ին հանձնելուց հետո: Հայցվորների մեծ մասը UI նպաստներ ստանալու իրենց 
իրավունակությունը հաստատում են ամեն երկու շաբաթը մեկ: Ձեր առաջին հաստատումը ներառելու է մեկ շաբաթվա անվճար 
սպասման ժամանակաշրջան:

Այս գրքույկին կից տրված է «Քայլ առ քայլ ուղեցույց. ինչպես հաստատել իրավունակությունն ընթացիկ գործազրկության 
նպաստների համար» (Step-by-Step Guide: How to Certify for Ongoing Unemployment Benefits), DE 1275C, որը բացատրում 
է հաստատման գործընթացի ժամանակ տրված յուրաքանչյուր հարց: Հաստատումը լրացնելիս առաջնորդվեք ուղեցույցով: Դուք 
պետք է ամեն շաբաթ լրացնեք հաստատումը, որպեսզի շարունակեք նպաստներ ստանալ: Բոլոր հարցերին տվեք ճշմարիտ և ստույգ 
պատասխաններ: Հակառակ դեպքում կարող են կիրառվել տուգանքներ, ներառյալ նպաստների մերժումը: Եթե հաստատումը 
կատարվում է թղթային տարբերակով, ուշադիր վերանայեք ձևաթուղթը՝ համոզվելու համար, որ բոլոր հարցերին պատասխաններ 
են տրվել, և որ ձևաթուղթը ստորագրված է: Եթե իրավունակության բոլոր պահանջները բավարարվում են, նպաստների վճարումը 
կկատարվի Ձեր EDD-ի վճարային CardSM քարտին: Bank of America բանկը փոստով կուղարկի փաստաթղթերի փաթեթ, որում ավելի 
մանրամասն տեղեկություններ են պարունակվում Ձեր EDD-ի վճարային CardSM քարտի մասին:

ՀԱՅՑԻ ՉԵՂՅԱԼ ՀԱՅՏԱՐԱՐՈՒՄ ԿԱՄ ԴԱԴԱՐԵՑՈՒՄ

Դուք կարող եք Ձեր UI հայցը չեղյալ հայտարարել միայն այն դեպքում, եթե նպաստներ չեն վճարվել, Ձեզ փոստով չի ուղարկվել 
ծանուցագիր որակազրկման մասին, և (կամ) գերավճարում չի հաստատվել հայցի վերաբերյալ: Եթե Ձեր հայցը չեղյալ հայտարարվի, 
այն չի կարող վերաբացվել, բայց Դուք կարող եք նոր UI հայց ներկայացնեք ավելի ուշ թվականով: UI նպաստներ ստանալուց 
հետո, եթե վերադառնաք աշխատանքի և (կամ) այլևս UI նպաստների կարիք չունենաք, պարզապես դադարեցրեք ներկայացնել 
շաբաթական հաստատում:

ՀԱՅՑԻ ՎԵՐԱԲԱՑՈՒՄ

Եթե դադարեցրել եք նպաստներ ստանալն այնպիսի պատճառներով, ինչպիսին է աշխատանքին վերադառնալը, և այժմ ցանկանում 
եք վերաբացել Ձեր հայցը, հարկ կլինի դիմել EDD-ին առցանց eApply4UI կիրառական ծրագրի միջոցով, հեռախոսով, փոստով կամ 
հեռապատճենով:  
Խորհուրդ. Հայցը վերաբացելու ամենաարագ՝ օրը 24 ժամ, շաբաթը 7 օր գործող եղանակը eApply4UI-ից օգտվելն է www.edd.ca.gov 
կայքում:

ՆՊԱՍՏ ՍՏԱՆԱԼՈՒ ՀԵՏ ԿԱՊՎԱԾ ԽԱՐԴԱԽՈՒԹՅԱՆ ԿԱՆԽՈՒՄ

Ցանկացած հայցվոր, ով կեղծ տեղեկություններ է տրամադրում կամ տեղեկություններ է թաքցնում նպաստներ ստանալու 
նպատակով, կեղծ հայտարարությունների համար կենթարկվի իրավունքից զրկելու տուգանքի, որով նրա նպաստները կմերժվեն 2-ից 
23 շաբաթով: Բացի այդ, եթե որոշվի, որ հայցվորին գերավճար է տրվել, գերավճարված գումարին կավելացվի 30 տոկոս դրամական 
տուգանք: 

EDD-ն կարող է նաև քրեական մեղադրանքներ ներկայացնել այն հայցվորի դեմ, ով խարդախություն է գործում՝ անօրինական 
ճանապարհով նպաստներ ստանալու նպատակով: Այդ մեղադրանքները կարող են հանգեցնել լրացուցիչ տուգանքների, տոկոսի 
և հնարավոր բանտարկության դատավճռի: EDD-ն խարդախության հայտնաբերման համակարգ է կիրառում այն հայցվորներին 
որոշելու համար, ովքեր աշխատում են և չեն զեկուցում իրենց վաստակները: 

Եթե կասկածներ ունեք, որ հնարավոր UI խարդախություն է կատարվում, այդ մասին կարող եք հաղորդել՝ զանգահարելով EDD-ի 
Խարդախության մասին տեղեկացման թեժ գիծ 1-800-229-6297 հեռախոսահամարով կամ օգտվելով «Դիմեք EDD-ին» հղումից, որը 
գտնվում է EDD-ի կայքի հիմնաէջի վերևի մասում:

ԱՇԽԱՏԱՆՔԻ ՏԵՂԱՎՈՐՄԱՆ ԵՎ ՎԵՐԱՊԱՏՐԱՍՏՄԱՆ ԾԱՌԱՅՈՒԹՅՈՒՆՆԵՐԻ ՍՏԱՑՈՒՄ

Նահանգային և տեղական գործակալությունների ու կազմակերպությունների հետ համագործակցության արդյունքում մատչելի են 
աշխատանքի տեղավորման ու վերապատրաստման համընդգրկուն ծառայություններ, որոնք մատուցվում են America’s Job Centers of 
CaliforniaSM-ի (AJCC) միջոցով (նախկինում՝ աշխատանքի տեղավորման միասնական կենտրոններ (One-Stop Career Centers)): Ձեր 
մոտակայքում գրասենյակ գտնելու համար այցելեք  www.americasjobcenter.ca.gov կամ զանգահարեք 1-877-US2-JOBS (5627):

ԼՐԱՑՈՒՑԻՉ ՏԵՂԵԿՈՒԹՅՈՒՆՆԵՐ

UI նպաստների հետ կապված իրավունքների և պարտականությունների մասին ավելի մանրամասն տեղեկություններ և հատուկ 
ծրագրերի կամ զբաղվածության ծառայությունների մասին տեղեկատվություն ստանալու համար այցելեք www.edd.ca.gov և 
կարդացեք UI ձեռնարկը՝ «Նպաստների և աշխատանքի որոնման ծառայությունների ուղեցույց» (A Guide to Benefits and Employment 
Services), DE 1275A: Կարող եք ձեռնարկը պատվիրել նաև առցանց՝ այցելելով www.edd.ca.gov/Forms և ձևաթղթի տեղորոշիչում 
մուտքագրելով հրատարակության համարը՝ DE 1275A, ու հետևելով հրահանգներին, կամ՝ զանգահարելով այս գրքույկի հետևի 
կողմում տրված հեռախոսահամարներից մեկով:

Էջ 3՝ 4-ից DE 1275B/A (6-14) (INTERNET)



EDD-ն հավասար հնարավորություններ ընձեռող գործատու-ծրագիր է: Ըստ պահանջի՝ օժանդակ օգնություն և ծառայություններ 
են հասանելի հաշմանդամ անհատներին: Ծառայությունների, օգնության և (կամ) այլընտրանքային ձևաչափերի վերաբերյալ 
հարցումները պետք է կատարվեն վերը նշված տեղեկատու համարներով զանգահարելու միջոցով:

ԿԱԼԻՖՈՌՆԻԱ ՆԱՀԱՆԳ 

ԱՇԽԱՏԱՆՔԻ ԵՎ 
ԱՇԽԱՏՈՒԺԻ ԶԱՐԳԱՑՄԱՆ 

ԳՈՐԾԱԿԱԼՈՒԹՅՈՒՆ 

ԶԲԱՂՎԱԾՈՒԹՅԱՆ 
ԶԱՐԳԱՑՄԱՆ ՎԱՐՉՈՒԹՅՈՒՆ 

EDD-ի հեռախոսահամարներ

Անգլերեն 1-800-300-5616

Իսպաներեն 1-800-326-8937

Կանտոներեն 1-800-547-3506

Մանդարին չինարեն	 1-866-303-0706

Վիետնամերեն	 1-800-547-2058

Հեռատիպ 1-800-815-9387

Ավտոմատ ինքնասպասարկում

Անգլերեն և իսպաներեն

1-866-333-4606

ԾԱՆՈՒՑԱԳՐԵՐ, ՈՐՈՆՔ ՍՏԱՆԱԼՈՒ ԵՔ ՁԵՐ ՀԱՅՑԻ ԸՆԹԱՑՔՈՒՄ

____________________________

Ձեր հայցը ներկայացնելուց հետո 10 օրվա ընթացքում Դուք EDD-ից կստանաք 
հետևյալ ծանուցագրերը նամակի տեսքով: Հնարավոր է՝ ստանաք ստորև 
նշվածներից տարբեր ծանուցագրեր, եթե Ձեզ նշանակվել է իրավունակության 
հարցազրույց, կայացվել է որոշում Ձեր նպաստների վերաբերյալ, կամ EDD-ին 
լրացուցիչ տեղեկություններ են անհրաժեշտ Ձեր ինքնությունը ստուգելու համար:

Ծանուցագիր Գործազրկության ապահովագրություն շնորհելու մասին (Notice of 
Unemployment Insurance Award), DE 429Z 
Այս ծանուցագիրը ներառում է տեղեկություններ Ձեր հայցի մասին: Ձեր 
«Շաբաթական նպաստի գումարն» այն գումարն է նախքան պահումները կամ 
նվազեցումները, որը ստանալու եք յուրաքանչյուր շաբաթ, եթե բավարարեք 
իրավունակության պահանջները: Շաբաթական նպաստների գումարները 
տատանվում են նվազագույնը $40-ից մինչև առավելագույնը $450: «Նպաստի 
առավելագույն գումարը» շաբաթական նպաստի գումարի 26-ապատիկն է կամ 
ծանուցագրի 5-րդ կետում նշված «Աշխատավարձերի ընդհանուր գումարի» մեկ 
երկրորդը՝ որն ավելի փոքր լինի: Այս գումարները հաշվարկվում են բազային 
ժամանակաշրջանում վաստակած աշխատավարձերի հիման վրա: Ծանուցագրի 
ներքևում տրված աղյուսակը ներառում է բազային ժամանակաշրջանում 
վաստակած այն բոլոր աշխատավարձերը, որոնք օգտագործվել են Ձեր հայցը 
հաստատելու համար: Եթե կարծում եք, որ վաստակները սխալ են ցույց տրված, 
ԱՆՀԱՊԱՂ դիմեք EDD-ին՝ ուղղում պահանջելու համար:

Ծանուցագիր ներկայացված գործազրկության ապահովագրության հայցի մասին 
(Notice of Unemployment Insurance Claim Filed), DE 1101/CLMT 
Այս ծանուցագիրը ներառում է այն տեղեկությունները, որոնք հայտնել եք Ձեր 
հայցը ներկայացնելիս: Ուշադիր վերանայեք բոլոր տեղեկությունները: Եթե որևէ 
տեղեկություն սխալ է, ապա ուղղում պահանջելու նպատակով EDD-ին դիմելու 
համար ունեք 10 օր՝ ծանուցագրի ուղարկման թվականից հաշված:

Շարունակական հայցի հաստատում (Continued Claim Certification), DE 4581 
Այս ձևն օգտագործվում է նպաստների համար իրավունակությունը հաստատելու 
համար: Նաև կարող եք հաստատել առցանց կամ հեռախոսով: Ձեզ չեն վճարվի UI 
նպաստներ, եթե հաստատում չներկայացնեք EDD-ին, որպեսզի հնարավոր լինի 
որոշել Ձեր իրավունակությունը: Մասնակի կամ Աշխատանքի բաշխման ծրագրերին 
մասնակցող հայցվորները չեն ստանում այս ձևաթուղթը և պետք է հաստատման 
պահանջների համար դիմեն իրենց գործատուին: 
Խորհուրդ. Նպաստների համար իրավունակությունը հաստատելու ամենաարագ և 
ամենահեշտ միջոցը EDD Web-CertSM օգտագործելն է EDD-ի կայքում:

Ծանուցագիր աշխատանքի համար գրանցվելու պահանջի մասին (Notice of 
Requirement to Register for Work), DE 8405
CalJOBSSM-ն աշխատանքի տեղավորման ինտերնետային վիրտուալ կենտրոն է, որը 
մուտք է տրամադրում դեպի հազարավոր թափուր աշխատատեղերի ցուցակներ և 
գործիքներ, որոնք կօգնեն կառուցել Ձեր կարիերան: Որպես նպաստներ ստանալու 
պայման՝ բոլոր UI հայցվորներից պահանջվում է գրանցվել CalJOBSSM-ում: Այցելեք 
www.CalJOBS.ca.gov, որպեսզի գրանցվեք այսօր՝ այս ծրագրի պահանջը կատարելու 
համար:

Այլ UI ծանուցագրերի մասին լրացուցիչ տեղեկատվություն ստանալու համար 
այցելեք www.edd.ca.gov կայքը:

